
					এই পাতাটির মুদ্রণ সংশোধন করা প্রয়োজন। 
& S 8 নন্দনে নরক
Eki _ ASAA AAAS aeeAAA SASAAASAAA AAAA SAAAAA AAAA AAAASeeeSeAT - so ==== ی این آیینr Wساہیے۔--سی SAe eSeSeeSeSeeSeA AMeeAAA AAAAS AAASASASS
পাঁচ শত টাকার মধ্যে আড়াই শত টাকা হাতে পাইয়াছি; এক জন চালাক চতুর লোক পাইলে, জেমসেটুজির হাতে না গিয়া আমিই কাজটা উদ্ধার করিয়া দিতে পারি। তুই যদি পারিস, তাহা হইলে এই আড়াই শত টাকা অনায়াসেই তোর ভোগে লাগে ; এক রাত্রে আধ ঘণ্ট পরিশ্রম করিয়া আড়াই শত টাকা উপার্জন ! কি বলিস্ ?” হীরাজির কথা শুনিয়া ভিখার ক্ষুদ্র চক্ষু দু’টি লোতে জলিয়া উঠিল ; সে সাগ্রহে জিজ্ঞাসা করিল, “কি কাজ ? খুব কঠিন কাজ নয় ত?”
হীরাজি বলিল, “অতি সামান্য কাজ, তবে একটু বুদ্ধি চাই ; একটা বাড়ীর তেতালার বারান্দায় উঠিয়া একখানা করাত দিয়া একটু কাঠ কাটিয়া আসিতে হইবে।”
ভিখা বলিল, “করাতের শব্দে যদি কেহ টের পায় ?” হীরাজি বলিল, “করাতে চৰ্ব্বি লাগাইয়া কাঠ কাটিলে শব্দ হইবে না। তোর ধরা পড়িবার কোনও ভয় নাই ; যদি তুই পারিস, তাহ হইলে আর এ টাকাগুলা অন্য লোকের ভোগে লাগে না ।” :
ভিখা বলিল, “আমি পারিব ; নগদ আড়াই শত টাকা হাতে পাইলে, আমি লোকের ঘর জালাইয়া দিতে পারি ; কাঠ কাটা ত সামান্য কথা ! টাকাটা নগদ দিবে ত ? এ সকল ফ্যাসাদের কাজে . আমি কোন কিন্তীবন্দী করিতে রাজি নহি ।”
হীরাজি কোন কথা না বলিয়া পকেট হইতে এক তোড়া নোট বাহির করিয়া তাহা ভিখার সম্মুখে উচু করিয়া ধরিল।
সেই নোটের তাড়া দেখিয়া ভিখার লালা সম্বরণ করা কঠিন হইল ; সে ব্যগ্রভাবে বলিল, “কি করিতে হইবে বল, তোমার পায়ে পড়ি ; .

		 এই পাতা শেষ সম্পাদিত হয়েছে ১০:০৪টার সময়, ১ আগস্ট ২০১৬ তারিখে।

